
IHE OMUMU NKE IRI NA OTU

NDU N’IME KRAIST

11.1 OKWU NKOWASI

Baptism n’enye ayi ezi olile anya nke inwe ndu ebighebi nime ala eze Chineke.  Ka ayi nekwere ma nabata idi ire nke olile anya nka, mgbe ahu ka oga aga n; iru ido ayi anya na odi olu diri ayi.  Nka n’agba gburu gburu ibi ndu nke kwesiri onye obula nke nwere olile anya nke onye ag’enye odidi nke Chineke (2 Pt.  1:4), onye aga ede kwa aha Ya (Nkpu 3:12) site na ibu onye zuru oke n’uzo nile.  

Ayi kowara n’ihe omumu nke 10.3 na mgbe baptism gasiri, ayi g’aba na ndu nke ikpogide ochicho ojo ayi nile mgbe nile nelu obe (Rom 6:6).  Nani ma obu ochicho ayi ime nka, baptism abagh uru obula.  Nka gewere onodu mgbe obula madu no njikere inabata olu nile nke di maka ndu ohu nke kwesiri isote.

Na baptism ayi n’anwu n’ebe ndu ochie nke odidi ayi di ma soro Kraist nuzo ihe atu bilie.  “Oburu na unu soro Kraist ayi biliko, (na baptism), nachonu ihe di n’elu, ebe Kraist ayi no, nanodu n’aka nri Chineke.  Tukwasinu uche n’ihe di n’elu, obugh n’ihe di nelu uwa.  Nihi na unu nwuru anwu …. Ya mere menu ka ihe nile di unu n’aru nke di n’elu uwa nwua; ikwa iko, adigh ocha, …. Na anya uku ahu “(Kol 3:1-5). Mgbe ayi mesiri baptism, ayi g’etinye onwe ayi na ndu nke ihu ihe n’anya di ka nke elu igwe Chineke, n’eche ihe banyere ihe nke igwe, n’agbanwe ochicho nke uwa nacho, ochicho nke geme ka ayi ba n’ala eze Chineke.

Uzo nke odidi madu bu igosi inwe nmetuta nye nrube isi n’ebe Chineke no, inwe ndakorita na nmalite.  Otutu mgbe, Chineke n’adu odu megide nka.  N’iwu Chineke, osi “bu nke madu gadi ndu n’ime ha” (Ezek 20:21).  Oburu na ayi matara iwu Chineke, we malite idebe ha na baptism, ayi getinye onwe ayi n’olu ibi ndu ayi nile n’irubere ha isi.

11.2 ODIDO NSO

“Nso, nso nso, ka Jehova nke usu nile nke ndi agha di” (As 6:3).  Ugbo nkowasi ato maka “Nso” nke vasi a bu ot’nime otutu iberibe Akwukwo nso nke na kowa idi nso nke Chineke.  “Odido nso” putara “nkewapu-ma nkewapu site n’ihe nadigh nso na nkewapu  banye n’ihe ndi di nso.  Agwara ayi ka ayi buru “ndi nenomi Chineke” dika ndi bu umuntakiri Ya (Ef 5:1).  Ya mere “dika onye kporo unu di nso, unu onwe unu, ghokwanu ndi di nso n’ibi obi nile di iche iche (ya bu na ndu nke anahu ahu anya); n’ihi na edewo ya  n’Akwukwo nso, si, unu g’adi nso; n’ihi na nso ka Mu onwem di” (Pt 1:15, 16; Lev. 11:44).

Akpoputara ndi Israel anu aru site n’ala Ijipt site na baptism ha n’osimiri uhie ka ha we buru “mba di nso” (Op. 19:6).  Mgbe emesiri ayi baptism, ndi Israel nke ime mo notu aka ahu nata-kwara “okpukpo di nso” (2 Tim 1:9).  Mgbe baptism gasiri ayi we “buru ndi oru … ido nso (Rom 6:19,22).

Dika ido nso bu akuku nke Chineke, ya mere oghagh ibu nkpa nye ndi n’ile n’anwa ibu “ndi nenomi Chineke”.  Oburu na ayi eme nka, ayi gabu ndi ketara “idi nso Ya” mgbe enyere ayi udi Ya (Hib 12:10; 2 Pt 1:4).  Ya mere ma ido nso adigh nime ndua, onye kwere ekwe “agagh ahu onye nwe ayi anya” (Hib 12:14)-ya bu na agagh ahu Chineke ma nwe nkparita uka dika enyi na ala eze ma oburu na obigh ndu nke odido nso.

Ebe enyeworo ayi olile anya di uku otua, putara na ayi geguzo iche n’ebe uwa nke di ayi gburu gburu nke nenwegh olile anya di otua, we buru ndi guzo iche ka ewe keta udi nke Chineke.  ‘Iguzoro iche’ ayi agagh abu ihe ayi geche na amanyere ayi ya, nihi na iguzoro iche ayi nihi okpukpo di elu na olile anya, o gabu nani ugbua na ndu efu ka nguzoro iche a gemetuta ayi n’ihe nke uwa nka, nke iwu nke anu aru n’achi.

Ugbua ayi gatule ufodu nime ihe ndi ayi g’eguzoro iche na ha, emesia ayi gatule ihe ndi ayi g’eguzoro iche nye n’ihe omumu 11.3 nihe ndi anahu anya.

IJI IKE EME IHE

Ayi bi n’ime uwa ebe nmehie n’achi achi.  Ayi huru nihe omumu 6.1 na apuru ikpo ochichi nke madu ‘ekwensu’ nihi na eji ochicho nke anu aru ahazi ya nke Akwukwo nso nakpo ‘ekwensu’.

Okwu nkwughari nke Akwukwo nso, na nke nke bu na nmehie na nkpuru nke agwo ahu gadi ka ha n’ari elu, ebe obu na nwa oge ahuhu n’ile di iche iche g’aga n’iru ma emesie, aghagh ime ka nkpuru nke nwanyi puta ihe.  N’ihi nka an’agwa onye kwere ekwe mgbe nile “ka onye obula ghara inyehachi onye obula ihe ojo n’onodu ihe ojo” (Mt 5:39; Rom 12:17; 1Tes 5:15; 1Pt 3:9).

Ayi ahuwo na Chineke neweta ihe ojo (As 45:7; Em 3:6 le ihe omumu 6.1).  Ya mere inyeghachi ihe ojo n’onodu ihe ojo bu iluso Chineke ogu.  Nihi nka Jisos gwara ayi ka ayi ghara inyehachi ihe ojo: “Kama onye obula nakpu gi ura na nti aka nri, tughari-kwa-ra ya nti ozo.  Ma oburu na onye obula nacho ka na ya je ikpe, ka owe nara gi uwe ime gi, rapu-kwa-ra ya oke uwe gi “ (Mt 5:39, 40).  Kraist bu ihe atu na nke “Azum ka m’nyere ndi oti ihe” (Aisai 50:6)

Okwu Kraist banyere igba akwukwo n’ulo ikpe dika ihe nke uwa bu nke nadigh nma n’ebe onye kwere ekwe no.  Ime nka bu ihe atu nke iguzogide ekwensu, onye obula nke nwere ezi okwukwe na nkwa nke Chineke kwere na “Mu nwe obo; Mu onwem g’enyeghachi, ka onyenwe ayi kwuru” (Rom 12:19).  “Asila, M’gakwughachi ugwo ihe ojo: Le anya Jehova, Ogazoputa kwa gi” (Ilu 20:22; Dt 32:35).  Nihi nka, Pol bara ndi Korint nba n’ihi ikporo ibe ha ga n’ilo ikpe (1 Kor 6:1-7).

Nile olile anya uku ayi anya, ayi agagh eleghachi anya ikpe nezigh ezi nke ndua di: “Odi onye obula n’etiti inu, ma asi na onwere okwu megide ibe ya. Nwere ike ije ikpe …. Ma obu unu amatagh na ndi Nso gekpe uwa ikpe? “(11 Kor 6:1, 2)..  Ya mere ikporo onye obula ga ikpe, asi na obu nihi ndondo ala ma obu nihi igba alukwaghm, abugh ihe onye kwere ekwe gecheta ma oli.

N’ihi ibudata ike nke ekwensu, na kwa (n’ufodu okwu di iche iche) idota ndi n’ochichi ikike nke ndi Soja na ndi Police ka madu nji achi ochichi.  Ndia bu ike ndi ehibere ka ewe site na ya guzogide ekwensu, ya mere ezi onye kwere ekwe agagh enwe oke na ha. “Madu nile ndi nwere nma agha gala n’iyi site na nma agha” (Mt 26:52).  Nka bu ikwughachi iwu nso di oke nkpa di site na mbu “Onye nawusi obara madu (mgbe omara) site n’aka madu ka agawusi obara ya: nihi na obu n’oyiyi Chineke ka O mere madu” (Jen 9:6).  Ntigbu obula megide madu ibe ayi mgbe amara amara bu megide Chineke, nani ma okwadoro ya.

N’oge nke ndi Kristian, agwawo ayi:  “Nahunu ndi iro unu n’anya, n’ekpe kwa ekpere nye ndi nesogbu unu, n’emenu ihe oma nye ndi n’akpo unu asi” (Mt 5:44; Lk 6:27).  Ndi Soja na ndi Police n’alu olu nke n’emegide iwu ndia, ya mere ezi onye kwere ekwe g’aju nmekorita nile nke ya na ha.  Asi kwari na obugh ntinye nke onwe onye site na ntigbu, ilu olu netiti ogbako di otua ma obu inwe nmekorita obula ya na ha bu ihe nadigh nma; nezi okwu, inye olu obula nke gebute inu iyi nye ike dii otua nezonari ayi uche nke nnwere onwe irube isi n’iwu nke Chineke.  Ezi onye kwere ekwe najukari itinye aka n’olu nke ndi Soja ma obu ndi Police n’udi obula, obu ezie na ha g’enwe ochicho n’ilu olu n’ihe yiri ihe ndia n’oge ogbaghara nke ime obodo nke ha mara na ogenyere madu ibe ha aka.

NDONDO NKE OCHICHI

Ezi nghota, na inwe eze okwukwe na ala eze Chineke nke n’abia putara na ayi g’amata na ochichi nke madu apugh iwebata izu oke.  Ya mere itinye aka na ndo-ndo ochichi enwegh ihe nmekorita obula n’olile anya nke ala eze.  Jisos buru amuma na ihe g’ajo kari njo “n’oge ikpe azu” tutu obibia Ya (Lk 21:21; 9-11, 25-27).  Ogagh adi nfe ikwere okwu Ya ma n’okwa n’ot’aka ahu n’etiye aka na ndo-ndo di iche iche.  Ilu nke onye sameria oma ahu negosi ot’onye Kristian kwesiri iji nye aka n’uwa – ime nye madu n’ile dika ayi nwere ohere ime nka (Gal 6:10).

Ndekota nke ndi mbu kwere ekwe negosi ha ndi tinyere onwe ha dika ndi tinyere onwe ha n’ibi ndu nke Mo n’achi, n’ele anya nloghachi nke Kraist, negosi nmekuta ha n’ebe uwa di site n’izisara ha ozi oma.  Odigh ndeputa obula di mgbe ha n’ekwu okwu mak ndondo na ochichi nke uwa di ha gburu gburu.  

“Obugh onye obula nke n’eje ije nwe ime ka nzo – ukwu ya guzosie ike” (Jer 10:23) inabata idi adi nke ihe ojo nke madu putara na ayi g’aghota na ochichi nke madu agagh adiri ndi nke Chineke nma.  Ya mere ime ntuli aka ochichi (vote) adigh nma ma oburu na inwe ezi nghota na nka, “Onye ahu nke kachasi ihe n’ile elu n’achi achi n’ala eze nke madu, obu kwa onye obula  On’acho ka O n’enye ya (Dan 4:32).  Obu Ya bu ike ahu nke di n’elu ochichi nke ugbua (Eklis 5:8).  Obu kwa Chineke n’enye ndi ochichi ike ha (Rom 13:1); ya mere ime vote nwere ike ibu megide onye Chineke horo ka o no n’ochichi.  Ot’ahu edere na Chineke nyere obodo ufodu n’aka Nebukadineza bu eze Babilon (Jer 27, 5, 6).  

Nihi nghota ayi na Chineke enyewo obodo di iche n’aka ndi nachi ha, ayi aghagh inwe nlekuru anya ka ayi we buru aga eji matu site na irube isi na iwu nke abodo ebe ayi bi n’ime ya nani ma ha nemegide iwu nke Kraist.  

“Ka nkpuru obi obula do onwe ya n’okpuru ndi nachi isi n’elu ya … ndinachi    isi bukwa ndi Chineke doworo … n’ihi na obu n’ihi nka unu n’atu kwa utu …. N’akwu ghachinu madu nile ihe unu ji ha n’ugwo…tuanu egwu onye unu ji ugwo egwu, sopurunu onye unu ji ugwo nsopuru” (Rom 13:1-7).  

Ntunye aka nke ndi kporo onwe ha ot’ndi Kristian n’udi nmegide ndondo ochichi na igbanahu itu utu isi bu enwegh nsopuru nye idi n’achi achi dika iwu nke Akwukwo nso si di.  Ma ot’odi, Pita dika ih nke iga n’iru n’ikwusa Kraist mgbe ndi n’achi achi machibidoro ya ime nka bu ihe negosi uzo ayi g’esi rubere iwu nke madu isi mgbe onemegide Kraist: “Kpenu ma obu ihe ziri ezi n’anya Chineke inu olu unu kari olu Chineke” (Olu ndi ozi 4:17-20; 5:28-29).  

Uma nke ndi Christadelphian mgbe amanyere madu ibanye na soja n’aro ndi gara aga bu ihe atu na nka.

IHE UTO DI ICHE ICHE NKE UWA

Nihi enwegh ezi nmekorita nke ya na Chineke na oile anya nk odi n’iru uwa achoputawo otutu uzo anadigh aguta onu nka icho ihe uto di iche iche.  Ndi n’ile n’agba mbo ito eto n’ime mo g’aju ndi n’acho ime ihe gato anu aru uto.  “Nihi na agu n’agu anu aru megide Mo Nso, agu n’agu kwa Mo Nso megide anu aru” (Gal 5:17).  Nihi nmegide di otua ayi apugh inye anu aru uzo mgbe ayi nasi na ayi n’eso Mo Nso.  “Nihi na ihe nile nke di n’uwa bu agu ihe ojo nke anu aru, agu ihe ojo nke anya na oke okwu  nke ibi obi” (1 Jon 2:16) “Ya mere onye obula nke zubere ibu enyi nke uwa n’edo onwe ya onye iro nke Chineke” (Jemes 4:4).  Inwe enyi nke uwa, ile onyonyo nke uwa na ihe ndi ozo bu “ ibu enyi nke uwa”.  Ochicho nile nke uwa g’eme ngwa gabiga, ndi nile ndi huru uwa n’anya n’ime ndua gesoro ya gabiga kwa (1 Jon 2:15-17).  Ag’emebi “uwa nke ndi nadigh asopuru Chineke n’obibia nke ugbo abua nke Kraist (2 Pt 2:5) ebe obu na “uwa dum n’atogbo kwa n’aka ajo onye ahu” (1 jon 5:19).  Oburu na ayi gagbanari nbibi ahu, ayi aghagh ibu ndi nesitegh “n’uwa” (Jon 17:16; Nkpughe 18:4).

Otutu uzo nke uwa ji emezu agu nke anu aru nke nemegide aru ike: inu siga, inu anwuru ike, na inubiga manya oke bu ihe atu na nka.  Aru ike ayi, ego ayi, nezie ihe nile ayi nwere bu nke Chineke.  Ya mere ayi agagh eji ihe ndia eme ihe dika oji masi ayi, kama ayi geme dika onye nlekota nke ihe Chineke nyeworo ayi.  Ayi agagh ipiazi ot’ayi ji ha lua olu n’oche ikpe ahu (Lk 19:12-26).  Omume dika inubiga siga oke na inu manya n’aba n’anya bu nmetosi nke ego na aru ike ayi. “Unu amatagh na unu bu ulo nso Chineke, Mo nke Chineke bi kwa n’ime uunu? Oburu na onye obula emebi ulo nso Chineke, onye ahu ka Chineke gemebi … aru unu bu ulo nso nke Mo Nso, Onye bi nime unu … obugh kwa unu onwe unu nnwe onwe unu; nihi na ewere onu ahia gbara unu: ya mere nyenu Chineke otuto n’aru unu (1 Kor 3:16, 17; 6:19, 20).  Ya mere nmetosi nke aru ahu site n’omume di iche iche dika inu siga bu okwu di oke nkpa.  

Ot’odi, agaghota na oburu na omumu dika ndia bu ihe amalitere tutu ncheghari, ogagh abu ihe di nfe ikwu ha notu ntabi anya. Ihe achoro bu ka aghota oghom di n’omume ahu, na igba mbo siri ike ikwusi ya.  Aga aga nn’iru n’igbochi ihe nmegide nke ndu site n’imu okwu Chineke n ekpere kari uudi ihe obula madu puru ime.

11.3 NDU NKE KRISTIAN NKE ANAHU ANYA

OMUMU AKWUKWO NSO

Mgbe baptism gasiri, ayi g’ami nkpuru nke “n eweta ido nso” nebi ndu nke Mo n’achi kari nke anu aru n’achi (Rom 6:22; 8:1, Gal 5:16, 25).  Obu site n’okwu Chineke inogide n’ime ayi ka ayi g’enwe ike imiputa nkpuru nke Mo (Jon 15:7, 8).  Ayi ahuwo na udi ayi ji buru ndi Mo n’edu bu na Mo Chineke di nokwu Ya.  Ka oge ra ayi n’adi ndu, ayi aghagh ino nso n’okwu ahu site n’igu na imu Akwukwo Nso mgbe nile.

Imuzi okwu ahu gaputa nime ndu onye ahu na oga’mata nkpa baptism di we me ya. Ikwenye ka okwu a digide n’omume ayi ga-aga n’iru; ma baptism bu nzo ukwu mbu na ndu nke irubere okwu Chineke isi.  Enwere ezi oghom site na imara okwu Chineke na ozizi ya nke g’eduba ayi n’onnodu nke agagh ekwe ka okwu ahu chia ayi: ayi puru igu ya ma ha agagh eweta ngbanwe na ndu ayi (Lee nkowa nke okwu di nkpa 2).  Nihi nka, obara uru ibu uzo kpe ekpere tutu agua Akwukwo nso mgbe obula: “kpughepu anyam abua, ka muwe legide oke ihe di iche iche si n’iwu Gi puta” (Abu oma 119:18).

Okwu Chineke gabu nri ayi kwa ubochi-nezia, ndabere nke ayi n’ebe ono, na ochicho ayi maka ya, kwesiri ikari agu nri efu n’ebe ayi no: Atukobawom okwu n’ile nke onu-Ya kari okem” ka Job kwuru (Job 23:12).  Jeremaia n’out aka ahu siri “Achoputawo okwu Gi, m’we rie ha; okwu Gi we ghorom ihe obi uto na onu obim” (Jer 15:16).  Ya mere, iweputa oge kwa ubochi igu Akwukwo nso bu ihe di nkpa n’ihe eji ewuli ndu ayi kwa ubochi.  Iweputa iri nkeji ato kwa ututu n’itughari uche nihe edere n’Akwukwo nso genye anyi ezi nmalite kwa ubochi..  ezi omume di otua g’enyere ayi aka n’ubochi ikpe.

Iji zere ochicho nke igu nani akuku Akwukwo nso ndi ahu n’adi ayi nma ndi ‘Christadelphian’ eweputawo ukpuru eji agu Akwukwo nso akporo “The Bible Companion” (agenweta ya site n’aka ndi biputara akwukwo nka).  Nke n’enye ot’ebe agagu kwa ubochi, nke mere na aga agu agba ohu ot’ugbo abua ebe ag’agu agba ochie ot’ugbo na ot’aro.  Dika ayi n’agu ya ubochi nile, ayi g’enwe obi ike site na imata na otutu ndi kwere ekwe nagu kwa ot’ebe ahu.  Mgbe obula ayi zukoro, ya mere ayi nwere ot’ihe jikotara ayi, ebe ndi ahu ayi guru ga bu isi mkparita uka ayi. Ma ka ayi nwe  nlekuru anya site n’igu nani ogugu.  Ai aghagh ikwenye ka okwu ahu nwe nmetuta na ndu ayi.  Jeremaia ruturu aka si: Okwu banyere ndi amuma, obim tiwara etiwa n’imem, okpukpum nile mewo nkpatu; .. adiwom ka onye nubigaworo manye oke … nihi Jehova na nihi okwu nso Ya nile” (Jer 23:9).  Omere ka Jehova na okwu Ya nwe ndako, ya mere onwere nmetuta nke Chineke dike on’agu ma nu kwa okwu ya.

EKPERE

Omume ozo di nkpa ag’ewuli bu nk ekpere.  Dika emere ka ayi cheta na “ot’ onye ogbugbo di kwa n’agbata Chineke na madu, onye Ya onwe ya bu madu bu Kraist Jisos, onye nyere onwe Ya ka oburu ihe ngbaput nihi madu nile” Pol n’echetara ayi ihe nke ighota olu Chineke galuputa bu nke an’ahu anya.  “Ya mere nzuberem ka ndikom n’ekpe ekpere nebe nile obula…, newgh iw, nanigh kwa uka” (1 Tim 2:5-8).  “Nihi na ayi enwegh onye isi nchu aja onye napugh iji obi so ayi huko ahuhu n’adigh ike ayi; kama ayi nwere onye anwaworo n’ihe nile n’ot’ uzo ahu ananwa ayi ma omehiegh.  Ya mere ka ayi were nkwuwa okwu baruo na oche eze amara, ka ewe mere ayi ebere, ka ayi we hu kwa amara inyere ayi aka n’oge nkpa” (Hib 4:15, 16).

Nezie, ighota na Kraist bu onye isi nchu aja nke ayi onwe ayi iwere ekpere ayi gakuru Chineke, g’akwali ayi ikpe ekpere nke okwukwe mgbe nile.  Ot’odi, ekpere agagh abu ebe ayi gekwuputa nani ochicho ayi nye Chinke; inye ekele tutu ayi erie nri ma obu mgbe ayi risiri, nihi nchedo na njem ayi nile na ihe ndi ozo kwesiri ibu akuku di nkpa n’ekpere ayi.

Itinye kwa nsogbu ayi n’ekpere nye Chineke negosi ime ihe maka udo: “Nihe nile obula (odigh ihe nke nta itinye n’ekpere) site n’ekpere na arorio, ya na ekele, menu ka Chineke mara ihe nile unu nario.  Udo nke Chineke nke kachasi uche nile geche kwa obi unu na echiche–uche-unu nche nime Kraist Jisos” (Filip 4:67).  

Oburu na kpere ayi no dika ochicho Chineke si di, o ghagh inu olu ayi (1 Jon 5:14).  Ayi puru imara uche Chineke site na omumu ihe nke okwu Ya, nke n’ekpughe uche Ya nye ayi.  Ya mere omumu Akwukwo nso ayi kwesiri ikuziri ayi uzo ayi g’esi kpee ekpere na ihe ayi g’ekpe, we si otua me ka ekpere ayi sie ike.  Ya mere “oburu… na okwum n’anogide nime unu, rionu ih obula unu n’acho, a geme kwa ra unu ya” (Jon 15:7).

Enwere otutu ihe omuma atu nke ike ekpere mgbe nile nime Akwukwo nso (Abu oma 119:164; Dan 6:10).  Ikpe nkenke ekpere nke ekele kwa ututu na anyasi kwesiri ibu ihe anagh ime n’ebe odikasiri ala.

IKWUSA OKWU CHINEKE

Ot’nime omwunwa ndi di uku nke n’esite na imara ezi Chineke bu inwe ochicho onye nime mo.  Ayi puru imwe ojuju afo nihi ogo nke nweko ayi na Chineke, nihi na ayi were n’enwe ayi ihe omumu nke Akwukwo nso ayi nke mere na ayi n’aju ikwenye ka ndi ozo soro ayi keta oke nihe ndia ma ndi kwere ekwe ibe ayi ma ndi ozo no ayi gburu gburu okwu Chinike na ozi oma di nime ya, ka eji tunyere oriona nke nenwu n’ochichiri (Abu oma 119:105; Ilu 4:18).  Jisos mere ka odo na odigh onye obula nke nwere udi ihea ga amunye ya doba ya nopkuru tablu, kama ona amunye ya me ka orute madu nile, (Mt 5:15).  “Unu onwe unu bu ihe nke uwa” nihi baptism iba nime Kraist onye bu “Ihe nke uwa” (Mt 5:14; Jon 8:12).  “Apugh izo obodo nke ewuworo n’elu ugwu” ka Kraist gara n’iru ikwu (Mt 5:14).

Oburu na ayi ebie ndu dika ozi oma ayi ghotara, ‘ido nso ayi gaputa ihe n’etiti ndi ayi na ha bi.  Ayi aghagh ime ka amata na ayi ‘guzo iche’ nihi olile anya nke ala eze ma guzoro kwa iche n’uzo nke uwa ha.

N’uzo ihe omuma, ayi g’agba m bo im ka ndi n’ile ayi nabiakute ga eketa oke na omume nke ezi okwu ahu ayi matara: inatughari uch nihe nke mo; n’atughari uche n’ozizi ayi na ndi church ozo, nekesa mpe mpe akwukwo, obuna di ime ka oha na eze nata ozi ayi n’ulo nzipu ozi ha dum bu uzo nke ayi gesi me ka ihe ayi n’enwu.  Ayi agagh eche na ayi g’arapuru ndi kwere ekwe ibe ayi nani ha ogbugba ama; ayi nile notu notu nwere olu nke ayi g’alu.  Ndi Christadelphian nwere ezi nhazi maka ngbasa ozioma ma oburu na iwere ha tunyere ot’ndi ozo.  Ayi nile notu notu n’eme ihe ayi puru ime n’onwe ayi.

Ot’uzo nke dikarisiri nma igbara ozi oma bu site n’ikowasi okwukwe ayi gwarita ndi ezi na ulo ayi na ndi ayi na ha n’emekorita ihe.  Ndi ahu di ha ma obu nwunye ha na anogh na ot’okwukwe ahu ka akowara ha nke oma ihe ha kwere, obu ezie na oburu na eme nka, agagh n’ekwu ya mgbe nile.  Ndi eritere n’uzo nmanye abugh ndi Chineke choro. Olu ayi bu ka ayi gbara ezi okwu ama nagugh nzahachi ole enyere maka nka.  Ayi nwere olu di uku maka igba ama nka (Ezek 3:17-21).  Oburu na Kraist abia mgbe ayi di ndu “madu abua g’aano kwa n’ubi; agewere ot’rapu kwa ibe ya” (Lk 17:36).  Obu ihe nadigh nma ma oburu na ayi aka g’wagh ndi ezi n’ulo ayi na ndi ayi na ha naluko olu ihe banyere obubia nke ugbo abua nke onye nwe ayi mgbe nka gadi.

NDU NKE OGBAKO

Nihe omumu nka ayi ekwuwo maka olu nke mo ayi.  Ot’ odi, ayi nwere olu nke ayi na ndi ozo izukota nout we nwe nweko nke olile anya ayi.  Ozo, nke kwesiri ibu ihe gabu ochicho ayi ka ayi me.  Ayi egosiwo na mgbe emesiri baptism, ayi n’aba n’ozora nke ije ayi igaru na ala eze ahu.  Obu ihe kwesiri ekwesi na ayi na ndi ije ibe ayi g’enwe nnweko.  Ayi bi n’ubochi ikpe azu tutu obibia Jisos, iji merie otutu onwunwa ndi n’abiakwasi ayi n’oge ndia, ayi kwesiri inwe nnweko ayi na ndi ozo no notu onodu di otua: “Ka ayi ghara kwa irapu nzuko nke onwe ayi… kama ka ayi nadusi ndi ozo odu ike; ka ayi me kari kwa otua n’uzo na ot’unu n’ele ubochi ahu anya (nke obibia nke ugbo abua) ka onabiaru nso” (Hib 10:25; Mal 3:16).  Ya mere ndi nile kwere ekwe geme ihe nile ha nwere ike ime ka ha na ndi ozo kwere ekwe nenwe nnweko site n’akwukwo ozi naa iga njem izukota ka ewe mukorita Akwukwo nso, oriri nso, na ikwusa ozi oma.

Ayi nile notu notu bu ndi ‘akpoputara site n’uwa nihi olile anya uku nke ala eze ahu.  Okwu a ‘onye nso’ putara ‘ony akpoputara’, nka puru ibu ndi nile kwere ekwe kari ibu madu ole na ole netiti ndi kwere ekwe amara aha ha na mbu.  Okwu Grik nke asughariri ‘choch’ bu ‘ogbako’ nke putara ‘nzuko’ nke ndi akpoputara’ dika ndi kwere ekwe.  Ya mere ‘choch bu out nke ndi kwere ekwe, kari ibu ulo ahu nke ha n’ezuko nime ya.  Iji me ka nghotoghie ghara idi Christaldelphian n’akpo ‘choch ha’ ‘ogbako’.

N’obodo ebe enwere ndi kwere ekwe, obu ihe ziri zi na ha gachoputa ebe ha ga nezuko mgbe nile.  Nka puru ibu nime ulo nke onye kwere ekwe ma obu n’ulo akwuru ugo.  Ogbako Christadelphian n’ezuko n’uwa nile nebe di ka ulo ebe ndi obodo n’ezuko, n’ulo ndi ije na ulo nke onwe.  Ebum nobi nke ogbako bu ka ewuli ndi ot’ya nelu site na mmukorit nke Akwukwo nso na kwa izu ezu, ga gba ama nke okwu ahu site nime ka ihe ha nwere site n’igbasa ozi oma.  Usoro nke omume ih nke ogbako Christadelphian puru ibu ihe di otua: -

SUNDAY            11.a.m – ofufe nke innyawa achicha

                             6 p m – Iga gbasara oha na eze oziomsa

WEDNESDAY    8.p.m – Omumu ihe nke Akwukwo nso.

Ogbako ahu bu aakuku ezi na ulo nke Chineke.  N’obodo obla ebe adi nso, onye ot’obula geji amem ihe do onwe ya nokpuru ndi ozo.  Nagbayegh idi elu Ya putara ihe, O mere dika “oru unu” nasa ukwu ndi neso uzo mgbe ha nadogburuta onwe ha onye gabu onye uku netiti ha.  Jisos choro ka ayi nomi Ya na nka (Jon 13:14, 15; Mt 20:25-28).

Ugbu a anaghachiri onyinye nke Mo Nso, odigh onodu diri ‘ndi oknye’ dika odiri na choch mbu; “ot’onye bu onye ozizi unu, ma unu onwe unu nile bu umu nna” (Mt 23:8).  Ya mere ndi Christadelphian n’akpo ibe ha ‘nwa nna nwoke’ ma obu ‘nwa nna nwanyi, nka we buru aha mbu nke agakpo onye obula nagbanyegh onodu onye ahu nelu ala.  Mgbe ekwusiri nka, oputara ihe na ag’asopuru ndi kwre ekwe ndi mara Chineke n’otutu aro aga ma obu ndi neto nime mo site na ntinye onwe ha n’okwu Chineke.  Ndumodu nke ndi kwere ekwe dika nka gabu ihe eji kporo ihe netiti ndi nagba mbo isoro okwu Chineke.  Ot’odi ha gewere ndumodu nke ndi ozo kwere ekwe ebe obu na o negosi okwu Chineke.

Ozizi nke an’enye n’ogbako gagbakwasi ukwu n’okwu Chineke.  Ndi nekwusara oha na eze nime ogbako negosi Chineke, nekwu okwu n’aha Ya.  Nihi na Chineke bu nwoke, oputara na nani umu nna nwoke g’alu olu nke nkwusa ahu n’okwu Chinke.  1 Kor 14:34 nakowa si “Ka ndinyom unu kpuchie onu ha na nzuko unu: 1 Tim 2:11-15 kporo uche ga nihe kpatara nka nihe mere n’ogige iden; nihi na Iv gosiri Adam ime nmehie, nwayi agagh ezi kwa nwoke ihe ozo.  Ka Chineke bu uzo ke Adam bu ihe gosiri na “nwoke bu kwa isi nke nwanyi” (1 kor 11:3), ya mere nwok ga eduzi nwanyi kari itughari ya isi.

Nihi ihe ndi nile; “Ka nwanyi were nwayo muta ido onwe ya n’okpuru n’uzo nile.  Ma ekweghm nwanyi ka ozie ihe, ma obu ka oburu onye isi nebe nwoke no, kama ka o no n’onodu nwayo.  Nihi na Adam ka eburru uzo kpu, mgbe ahu ewe kpu Iv; o bugh kwa Adam ka aghoro aghugho, ma ebe aghogburu nwanyi obu nwanyi ahu ka ahuworo na o nno nime nmehie ma agesite n’omumu nw yaa zoputa ya ma oburu na ha anogide nime okwukwe na ihunanya na odido nso, ya na uche zuru oke” (Tim 2:11-15).

Nihi nka, odoro anya na Akwukwo nso nakowaputa olu diri ndikom naa ndinyom niche niche.  Dika agwara ndinyom nebe ufodu ka ha “luru di, mu kwa umu nachi kwa ezi na ilo ha” (Tim 5:14), onegosi na ngbali nke oha na eze n’ogbako ka arapurunwoke.  Nkaa nemegide uche nke ufodu ndinyom wara anya ndi nasi na nwoke na nwanyi ra nrata site kwa na nhazi nke ezi na ulo ruue na nwanyi iyiri efe nwoke.  Imu uumu gabu dika amagh out ageme ya.  Onye kwere gagbakute ndi ihe azu obu ezie na nhazi di nkpa.

Ndi bu di agagh eme nwunye ha dika agasi na ha bu ndi new haa, kama ka ha hu ha n’anya dika Kraist hukwara ayi (Ef 5:22)


“Ndi bu di, oyu ahu, sonu nwunye unu biko n’uzo ihe omuma, nekenye ihe bu


nwanyi nsopuru dika onye nadigh ike kari, dika unu na h bu ndi neketako amara 


nke bu ndu” (1 Pt 3:7).

N’uzo ihbe nk Mo, baptism iba nime Kraist neme ka nwoke na nwanyi raa nrata (Gal 3:27, 28; 1 Kor 11:11).  Ot’odi nk emetitagh iwu ahu nekwu naa ‘nwoke bu kwa isi nke nwanyi’ (1 Kor 11:3) ma nihe anhu anyaa maa nih nke Mo, ma nezi na ulo ma nime ogbako.

Iji gesso nabata nke iwu a, nwanyi obula nke kwere ekwe gekpudo ihe nn’isi ya mgbe obula nwa nna nwoke n’akuuzi okwu Chineke.  Oputara na agekpudo ihe dika okpu ma obu ichafo nisi nogbako mgbe obula ezukoro.  Ihe di iche netiti uzo nwoke na nwanyi gedote isi h ka akowara na 1 Kor 11:14, 15.

Ma nwnyi obula, mgbe odigh ekpudo ihe n’isi ya n’ikpe ekpere … o neme ka ihe m isi ya (ya bu diya v3): nihi na ya na nwanyi nke aakopuuworo isi ya bu out ih ahu.  Nihi na asi na nwanyi ekpudogh onwe ya ihe n’isi, ka akpacha kwa agiri isi ya: ma asi na oburu nwanyi ihe-chere ka akpacha agiri isi ya ma obu ka akopu isi ya, ka ekpudo y ihe nn’isi.  Nihi nka ka nwanyi kwesiri ikpu ihe-iriba-ama nke ike n’isi ya” (1 Kor 11:5, 6, 10).

Inwe isi nke anekpudogh ihe bu dika “nwanyi nk akopuworo isi ya” nke negosi na isi nke anekpudogh ihe abugh isi nke ekpudoro ihe abugh isi nke agiri ya no, kama nke nwere ihe nkpudo iche nchuu isiya.  Oburu na ekpuudogh ihe n’isi, nwanyi agagh adebere ngbokwesi nke agiri isi ya; ime nke gadi ka agasi na onwegh agiri isi n’iru Chineke.  Ozigh ezi ka nwoke nw’e ihe nkpudo n’isi(1 Kor 11:7); nka adigh atuwa aka n’inwe agiri isi, kama nw’e ihe nkpudo di iche mak isi ya.

N’ome nala ndi gbara gburu n’oge agba ohu nani oge nwanyi n’akopu isi ya bu ma ekpughere ya dika nwanyi n’akwa iko, ma obu dika onye neru uju di ya.  Ikopu nwanyi isi negosi na di ya anwunwo.

Nwanyi n’anochit ogbako, ebe nwoke nanochita Kraist.  Dika ayi nekwu na Kraist kpuuchitere nmehie ayi, otua kwa nwanyi geme nkpebi nke ikpudo ihe n’isi ya.  Itukwasi uche n’agiri isi ya dika ihe nkpudo di ka itukwasi uche na ezi omume nke aka ayi gazoputa ayi iji megide ezi omume nke kraist.

Ebe obu na nwanyi nwere ogologo agiri isi “oburu ya ihe otutu (nke Chineke nyere): n’ihi na enyewo ya agiri isi ya n’onodu ihe igbokwasi n’aru (1 Kor 11:15), agiri isi nwanyi geto eto n’udi iji gosi odi iche ya nebe nwoke no.  odi iche nke agiri isi na out esi edozi ya netiti nwoke na nwanyi bu ohere oma iji me ka olu ha puta ihe.

Nokwu a maka nwanyi inwe ogologo agiri isi ma nnwe kwa ihe nkpudo n’isi ya, ayi aghagh inwe nlekuru anya ka aghara ime ya dika agasi na obu ukpuru nani.  Oburu na nw nna nwanyi nwere ezi nwede n’ala (1 Pt 3:5), o gerubere umu na ndi kwere n’onye new ayi Jisos Kraist isi, ma gba mbo ogosi nrube isi ahu n’uzo nile ma itinye kwa ihe nngbokwasi nke isi.  Oburu na aghota ihe mere eji nye iwu ndia dika odi n’iwu ndi ozo, agagh abu ihe ngbaaji ukwu na aka ime ha.

Umu nna nwanyi nwerre olu ha nume ogbako – ikuzi ihe na Sonde Skul, na otutu olu ndi ozo ndi nadigh agunye iguzo n’iru ora kuzie ihe ma obu kwue okwu, dika inye nguzi nke olu.  Ndi agadi ndinyo nime mo puru ilu olu nke ikuziri ndi bu umu agbogho ihe (Tait 2:3, 4; Miriam ka onedu ndinyom Israel Op. 15:20).

INYAWA ACHICHA

Ka ekpere na ogugu Akwukwo nso n’aaga, irube isi n’iwu Kraist maka inyawa achicha na inu manya iji cheta aja Ya nke ochuru di nkpa.  “Nemenu nka unu we nechetam” ka Jisos kwuru (Lk 22:19).  Obu ochicho Ya na ndi neso uzo Ya na ndi neso uzo Ya ganeme nka rue n’obibia nke ugbo abua Ya, mgbe Jisos gesoro ha rie achicha na manya ozo (1 Kor 11:26) Lk 22:16-18).  0nye new ayi Jisos nyere Pol nkpughe di nkpa nbilite n’inwu Ya (1 Kor 11:23; 15:13); inyawwa achicha di oke nkpa.

Achicha ahu nanochita anya aru Kraist nke onyere nelu obe ebe manya nanochita anya obara Ya (1 Kor 11:23-27).  Ihe ndia abugh aru na obara Jisos eefu.  Mgbe Jisos siri “Nka bu arum” (Mt 26:26) ayi gaghota ya dika ‘nkananochita; nka bu ihe atu nke arum’,“Nka bu” putara ‘nka nanochita na Zek 5:3,8; Mt 13:19-23, 38; 1 Kor 11:25; 12:27.  Agaghota ‘Nka bu dika ‘nke putara’ ma obu ‘nke nanochita’.  Odika ndi mbu kwere ekwe nara anyawa achicha ha mgbe nile (Olu 2:42, 46), opuru ibu out ugbo nime out izu uka (Olu 20:2).  Oburu nezie na ayi huru Kraist n’anya, ayi gedebe iwu Ya (Jon 15:11-14).  Oburu na ayi enwe ezi nnweko nke ayi na Ya, ayi ga acho icheta aja ahu ochuru nke osi ayi me, ma site kwa na ya gba onwe ayi ume na ncheta nke nzoputa uku ahu onyere ayi.  Oge nke inodu nwanyo tugharia uche n’ahuhu nke o huru n’elu obe g’eme ka ayi ghara ikpo onwunwa nke ayi n’ahu ugbua ihe ma enwere ha tunyere nke onye nwe ayi..

Inyawa achicha ha bu ememe nke ncheta odigh ihe di iche n’eme na nka.  O di ka ememe ngabiga n’okpuru iwu Moses (Lk 22:15; 1 Kor 5:7,8).  Nka bu uzo eji echeta maka naputa uku ahu nke Chineke naputara ha n’Ijipt site n’aka Moses n’osimiri uhie.  Ofufe nke inyawa achicha nakporo uche ayi ga na nzoputa nke Kraist zoputara ayi site n’aka nmehi, nke o mezuru nelu obe nke ayi ketara oke na ya site na baptism ayi.  Ya mere, idebe iwu gabu ihe ayi gachosi ik ime.

Inara achicha na manya efu neme ka ihunanya Kraist huru ayi, na ihe nile banyere nzoputa ayi puta kwa ihe ozo.  Inyawa achicha ot’ugbo nime izu uka obula bu ihe negozi onodu idi ndu nke ime mo.  Oburu na madu agagh esoro ndi kwere ekwe ibe ya me ya ogeme ya nani ya.  Odigh ihe ngopu obula geme ihe nile ihu n achicha na manya di maka ya bu ofufe, obu ezie na onodu nke amagh out ageme, enwegh ihe ndia agagh egbochi ayi icheta Kraist n’oge oruru na kwa ka ayi puru ime.  Jisos jiri “ihe si n’osisi vine puta” (Lk 22:18), ya mere ayi onwe ayi geji kwa manya ‘red grape’.

I were ihe ngosi nke ahuhu Kraist na aja ochuru, bu nkwanye ugwu kasi elu nke nwoke ma obu nwanyi kwesiri inwe.  Isoro na ya n’uzo nke n’adigh egosi ihe ona anochita anya ya bu nkwugide ebe obu na “Mgbe obula unu n’eri achicha nka, nanu kwa iko ahu, unu nekwusa onwu onye nwe ayi rue mgbe o gabia.  Ya mere onye obula nke geri achicha ahu ma obu nu iko ahu nke onye nwe ayi mgbe onekwesigh, ikpe aru na obara nke onye nwe ayi ga ama ya”  (1 Kor 11:26, 27).  Ya mere ageme ofufe nke inyawa achicha n’oge na ebe onadigh ihe obula geme ka uche onye obula pua.  Apuru ime nka nisi ututu ma obu nime abali, nebe anararu ura ma obu ebe ozo di nma.  Agara n’iru idu ayi odu si “Ma ka madu nwaputa onwe ya (nuche nke nwaputa ahu) otua ka o ri kwa nime achicha ahu rie kwa nime iko ahu (1 Kor 11:28).  Ya mere ayi gekogide uche ayi na aja nke Kraist churu, onwere ike buru site n’ileghari anya na ndeputa nke ozi oma maka nkpogide nelu obe tutu ayi anaa ihe ngosi ahu.  Site nimezi nka, ayi ganwaputariri uche nke onwe ayi nebe Kraist no kwa.

Ezi usoro nke ofufe nke inyawa achicha di otua:-

1. Ekpere-irio maka ngozi Chineke nihi nzuko ahu, nmehepu anya ayi nebe okwu Ya no; icheta nkpa nke ndi akwukwe ozo, ito ya nihi ihu n’anya Ya, nke kachasi nke ogosiri nime Kraist, na ikpe ekpere banyere ihe ndi ozo di nkpa..

2. Igu Akwukwo nso nke ubochi ahu dika edeputara ya na “Bible companion”.

3. Itughari uche nihe mmuta sitere na ha, ma obu gua okwu ndumodu’- omumu nke ebe ndi aguputar nke geduru ayi ga n’ebum n’obi nke ofufe ahu – icheta Kraist.

4. Gua 1 Kor 11:23-26

5. Oge nke inodu nwayo nwaput onwe onye.

6. Ekpere maka achicha.

7. Nyaw achicha ma rie nke nta nime ya .

8. Epkere maka manya

9. Nutu manya nta

10. Ekpere nke nmechi

Ofufe ahu nile puru iwere ihe karituru ot’hour.

11.4 OLULU DI NA NWUNYE

Ayi g’amalite akuku nke a site n’itule onodu nke ndi akalugh di na nwunye tutu baptism.  Ayi ekwuwo nkpa odi ilu nani ndi kwere ekwe ndi mere baptism nihi omuumu nnke 5.3.  Enwere ot’ebe ndi nagbakwunye omuma atu nke Jisos, Pol na ndi ozo, ndi nakwado ndi akalugh di na nwunye ka ha noro dika ha di, ka ha nwe ike itinyechasi onwe ha n’olu nke onye nwe ayi (1 Kor 7:7-9, 32-38; 2 Tim 2:4; Mt 19:11, 12, 29, Eklis 9:9).  “Ma asi kwa na obu ezie na iluru nwunye, imehiegh” (1 Kor 7:28).  Otutu nime ndi ozi luru nwunye (1 Kor 9:5), olulu di na nwunye dika Chineke doziri ya bu maka uru nke anu aru na kwa nke mo.  “Ka ilu di na nwunye buru ihe anasopuru n’etiti unu nile, ka ihe ndina unu buru kwa ihe adigh emeru emeru” (Hib 13:4).  “Odigh nma ka madu ahu no nani ya” nani ma opuru ihazi ntinye onwe nihe nke mo, ya mere Chineke hibere olulu di na nwunye (Jer 2:18-24).  Ya mere, “Onye chotaworo nwunye achotawo ezi ihe, o genweputa kwa n’aka Jehova na ihe ya gato Ya uto… ma Jehova ka nwunye nke nwere uche sitere naka” (Ilu 18:22; 19:14).

Enyere ayi nhazi nke nchikota nke onodua na 1 Kor 7:1, 2: “odi nma ka nwoke ghara imetu nwanyi aka.  Ma n’ihi ikwa iko nile, ka nwoke obula nwe nwunye nke aka ya, ka nwanyi obula nwe nwunye nke aka ya “(v9).

Ihe nmetuta di na vasi ndia bu na nmekorita nke nwoke na nwunye ma obugh netiti di na nwunye bu ikwa iko.  Ndumodu maka ikwa iko (netiti ndi akalugh di na nwunye) na ikwa iko (netiti ndikom nwere nwunye na ndinyom nwere di) na ikwa iko nile di otutu nime agba ohu; odi ka akwukwo ozi nile dere ha.  Ndia bu ufodu nime ha: Olu 15:20; Rom 1:29; 1 Kor 6:9-18; 10:8; 2 Kor 12:21; Gal 5:19; Ef 5:3; Kol 5:5; 1 Tes 4:3; Jud 7; 1 Pt 4:3; Nkpughe 2:21.

Na ile otutu nkowasi ndia anya iga ije dika uche Chineke si di di nkpa nezie. Ebe  obu na nmehie nke n’adi nwa oge, oburu na echgharia nime ha, Chineke g’agbahara, (dika nmehie nke ikwa iko nke Devid na Bathsheba), ibi ndu nke neme ihe di otua mgbe nile g’eduba na nbibi.  Ot’ugbo Pol kpoputara ha “ikwa iko, adigh ocha … na ihe yiri ihe ndia: nke m buru uzo gwa unu (tutu oche ikpe), dika m buru uzo gwa unu n’oge gara aga, na ndi n’eme ihe di otua agagh eketa ala eze Chineke” (Gal 5:19, 21), ya mere “Gbanarinu ikwa iko (2 Tim 2:22).  Nmehie nile obula nke madu n’m di n’elu aruu, ma onye nakwa iko nemehie megide aru nke ya” (1 Kor 6:18).

Oga adi ka obu ihe ana anabata gburu gburu uwa nile na umu okorobia na umu agboghobia puru ibiko notu tutu ha alua di na nwunye, n’enwe nmekorita nwoke na nwanyi iji okwu di ka ‘iwu nke alum di na nwunye di ugbua’ akowa nka bu ihe nadigh nma.  Olulu di na nwunye nke ndi kwere ekwe aghagh ibu dika Chineke kowara ya, ayi agagh ekwe ka nkowa nke ndi nwere ochicho nke anu aru maka olulu di na nwunye di uku kari uzo Chineke ji kwuo ya - ebe obu na Chineke bu onye hibere olulu di na nwunye obigh madu.  Site n’Akwukwo nso, olulu di na nwunye nwere ebe odi ala n’uzo ihe ato:-

1. Udi ihe dika ememe nke olulu di na nwunye, abugh ihe di nfe.  Ihe ndekota nke Boaz ka on’alu Rut na Rut 3:9, 4:13 negosi na olulu di na nwunye abugh ihe ag’aba nime ya n’udi ahu; ogadiriri oge nke madu g’eji buru onye aluzuru aluzu.  Eji Kraist tunyere onye n’alu nwunye ohu ebe ndi kwere ekwe no dika nwanyi an’alu ohu, ndi o galu n’obibia nke ugbo abua Ya.  Ageme ememe nke “nri anyasi olulu nwunye nke Nwa-aturu ahu” (Nkpughe 19:7-9).  Nmekorita nke di n’etiti di na nwunye bu ihe atu nke Kraist na ndi kwere ekwe (Ef 5:25-30), dika ageme oge nke olulu di na nwunye nke ayi na Ya, otua kwa agenwe ememe olulu di na nwunye netiti ndi kwere ekwe nke bu ihe atu nke njikota nke ayi na Kraist n’oche ikpe ahu.

2. Olulu nke Chineke luru ndi Israel dubara ha inwe ezi ogbugba ndu nke mo netiti ha (Ezek 16:8) nka kwesiri idi kwa n’olulu di na nwunye nke ndi kwere ekwe.

3. Nmekorita nke nwoke na neunye di nkpa n’olulu di na nwunye (Dt 21:13; Jen 24:67; 29:21; 1 Ndi Eze 11:2).  Nihi nka, 1 Kor 6:15, 16 ihe mere na inwe nnweko nebe nabugh netiti di na neunye ji digh nma.  Nmekorita negosi n’uzo nke anu aru ot’ Chineke ji jikota madu abua notu (Jen 2:24).  Ya mere ijikota aru abua dika “ot’anu aru” na nwa oge bu nmetosi nke aru nke Chineke nyeworo ayi.  Odoziri nka ka ewe nmekorita iji kwado ihe nke ojikotara n’olulu di na nwunye.

 Site na nka, oputara na nwoke na nwanyi bikotara n’otu tutu ha alukorita n’ebi nime nmehie.  Nani ma ha mesiri nnweko ha ike site n’iga lua dika di na nwunye – ma obu kewa –odigh ihe ga eme ka eme ha baptism.

Nghotahie n’adaputa n’ufodu ome n’ala n’akuku ebe ndi na emepe emepe ebe anenegh atumatu maka ememe nke olulu di na nwunye ma obu nkwekorita maka ndi madu efu.  Madu abua puru ibi otutu aro newegh ihe ndia ma ha nakpo onwe ha di na nwunye.  Obu ndumodu nke onye n’ede akwukwo a si na oburu na udi okwu a aputa, ndi ahu geme ha baptism g’akowara onye neme baptism onodu a ma me ka ha abua tinye aka n’ihe di ka akwukwo nke nkwekorita.  Ageme kwa ka ndi ochichi mara nka ososo.

Ndi emere baptism ebe di ya ma obu nwunye ya akamegh baptism agagh arapu ya n’uzo obula (Ikor 7:13-15), kama me ihe nile ka ihu n’anya, ma site’uzo di otua gosi site n’uzo ibi ndu ha n ha nwere ezi okwukwe n’ebe ezi Chineke no, kari igbnwe okpukpe.  1pt 3:1-6 n’agwa ndi no n’onodu a na ime nka puru ibu uzo nke esi erita nkpuru obi onye nke ozo n’uru.

Iwu ndi nke n’achi olulu di na nwunye ka emere ka oputa ihe n’okwu Chineke kwuru maka nka.  “n’ihi nka ka nwoke garapu  nna ya na nne ya, rapara n’aru nwunye ya: ha ewe gho otu anu aru” (Jen 2:24).  Ngbali maka idi n’otua n’etiti nwoke na nwunye ya n’uzo nile kwere omume, di kwa ka ngbali ayi ka ayi na Kraist diri n’otu, site n’imeri nmehie n odi nma nke onwe ayi.

Ngbalia bu megide ayi onwe ayi, obugh Kraist ma obu nwunye ayi.  ka ayi na emeri na nka, bu ka ezi na nlo ayi gadi n’onu ma n’aga kwa n’iru.  Ma otu odi, ayi bi n’uwa nke nmehie na odida di nime ya, nke anenwegh ike irigoru n’ogo odido nso di elu nke egosiri ayi n’ime Akwukwo nso, na kwa ihe atu nke ihu n’anya nke Chineke na nke Kraist.  Ogo nke edotere na Jen 2:24 bu maka ot’di otu nwanyi, inebiko n’ot’zuru oke ka ha n’adi ndu.

Ndi okwukwe aghagh ino na njikere inabata na mgbe ufodu na agagh apu iru n’ogo ndia na ndu nke ha na kwa ndu nke ndi okwukwe ndi ozo.  Di na nwunye puru isi arumaru we tufue idi notu nke uche ahu ha kwesiri inwe; ogabu na ogagh adi nfe ime ka olulu di na nwunye ha diri ire; nwoke puru inwe otutu nwunye, ndi oluru tutu baptism, ma oburu na obi n’ebe ananabata otutu nwunye.  N’onodu di otua, ya na ndinyom ndia g’ebigide, kama ogagh alu kwa nwunye ozo.  Ya mere, Pol onye ozi, onye oka edemede nke ihe banyere madu na onye siri ike n’idebe iwu nso, duru odu na apuru ikewa ma oburu nanbikota notu adigh: “ka nwunye ghara ikewapu onwe ya n’aru di ya: ma asi na obu ezie na okewapuru onwe ya, ya n’ogide newegh di” (Ikor 7:10-11).

Nkwuputa nka maka ogo zuru oke, ma nwe ochicho nke inabata ogo di ala ebe obu na odigh emegide ntoala nke iwu nso (dika na ikwu iko di njo) bu ihe an’ahu n’Akwukwo nso.  Ndumodu nke Pol na 1 Kor 7:10-11 yiri nke 1 Kor 7: 27, 28:  “…Atopuwo gi naru nwunye? Achola nwunye.  Ma asi kwa na obu ezie na ihuru nwnye, I mechigh”. Ma ot’odi, ima uma kewa bu ime ka iwu Chineke ghara idi ire na nwoke na nwanyi gamata na ya ejikotawo ha dika ot’anu aru, obuna ihe nke anahu anya n’esiri ha ike itunye n’olu.  Okwu Kraist doro anya: 

“Ma site na nmalite okike uwa, nwoke na nwanyi ka o mere ha n’ihe nka ka nwoke geji rapu nna y na nne ya rapara n’aru nwunye ya, ha abua ewegho otu anu aru : ya mere ha abugh kwa madu abua ozo, kama obu otu anu aru. Ya mere, ihe Chineke kekotara, madu atosala… onye obula nke garapu nwunye ya, luru kwa nwunye ozo,onakwa iko megide ya: oburu kwa na  nwanyi onwe ya arapu di ya, luru kwa di ozo, onakwa iko” (Mk 10:6-12).  N’ozuzu akuku a nke nmekorita nke anu aru bu ih amara nke oma ninye ihe ngopu nihe mere oji mezue ochicho nke anu aru. Ndi nile nahuta onwe ha n’onodu onwunwa g’nweta ike na nguzosike nke mo bu nke ha choro site na inatughari uche na vasi ndia akpoturu n’akuku a.  Ufodu achowo uzo ime ka nmekorita nwoke na ibe ya na kwa nwanyi na ibe ya buru ihe ziri ezi n’ochicho nke anu aru.  Ma ot’odi odigh ngbagwoju anya obula di n’imara na omume ndia nile bu ihe aru n’anya.

Iwu nke Jen 2:24 n ‘ekpughe nmehie nke nmekorita nke nwoke na ibe ya; obu ochicho Chineke na nwoke n nwanyi galurita m rapara kwa n’aru ibe ha.  Chineke kere nwanyi ka oburu onye enyem aka nke Adam, kari nwoke ibe ya.inwe nweko nke nwoke na ibe ya ka Akwukwo nso katoro otutu ugbo. Nka bu otu n’ime nmehie ndi esi bibie Sodom (Jen 18-19).  Pol onye ozi mere ka oputa ihe nke oma na inogide n’omume di otua gewata iwe Chineke, ma buru kwa onye n’enwegh oke n’ala eze Chineke (Rom 1:18-32; 1Kor 6: 9,10).

 Inodu n’onodu di otua n’oge gara aga agagh eme ka ayi che na Chineke agagh enyere ayi aka ughua. Ngbaghara n mehie di nime Chineke, ka ndi nile n’anata ngbaghara nka tua egwu ya (Abu oma 130:4). Ogbako nke di na Korint nwere umu okorobia natara ncheghari di otua: “otua ka ufodu netiti unu dikwari: ma nu sachara onwe unu (na baptism) ma edoro unu nso, ma aguru unu na ndi ezi omume (site n’ime baptism) n’aha onye new ayi Jisos Kraist” (1Kor 6:9-10). Nkpesa nke n’ekwu na onye ogbo enwegh ihe nadoro onye ogbo ya bu ikwugide Chineke na omezugh site n’imegide nmekorita nke nwoke na ibe ya, ma ke ayi site n’ike nke onwunwa uku.  Chineke agagh ekwe ka anwa ayi kari nke ayi puru inagide n’enwegh uzo ngbapu (1 Kor 10:13).  Site n’iga n’iru n’itunye onwe n’udi ochicho nke anu aru madu puru igaru na ogo ebe g’abu ihe eji mara ya. Dika onye manya ma obu onye nanu anwuru ike pugh ibno ma otinyegh ihe ndia n’onu; ma achoro ka ogbanwe odidi ya n’ile anya na site n’aka onye nlekota nke aru loghachi n’zi obibi ndu.

Ndi n’enwe nmekorita nke nwoke na ibe gaga kwa n’otu uzo a.  Chineke gakwado ngbali nke nwoke na nka; ma oburu na ha g’enyechasi onwe ha site n’isepu aka ha n’imezu ochicho nke anu aru, Chineke g’emeso ha dika o mesoro Israel nke mgbe ochie      “Nihi nka Chineke rara ha nye n’aka agu ihe ihere: nihi n ndinyom ha were nwanyi ha b site n’omumu gbanwere ihe nemegide ka esi muo ha. Otua ndikom rapukwara otu aneme nwanyi site ka esi mu ya, we re oku n’agu ha n’aru ndikom ibe ha, ndikom naluputa ihe nadigh nma n’anya n’aru ndikom, n’anara kwa n’ime onwe ha ugwo olu ahu nke njehie ha naghagh inara”(Rom 1:26, 27).

Nani ndi ma uma kpue isi bu ndi nagagh ahu obuba amuma maka oria obiri n’aja ocha (AIDS) na nkpuru nke oria ebutere n’aru onye ozo nke uwa nka mebiri emebi naghoro ugbua.

11.5 NNWEKO

Okwu Grik eji sugharia nnweko n’akowa inweko ihe n’otu, site n’imara na idebe uzo nke Chineke, ayi na ya nenwe nnweko na kwa ayi na ndi ozo nile ndi n’eme kwa otu ihe a site na ino “nime Kraist”.  Obu ihe di nfe iju olu diri ayi maka nnwekorita n’etiti yi na ndi ozo: “unu echezola ime ihe di nma n ike ka unu na ndi  ozo nweko ihe unu” (Hib 13:16).  Filip 1:5 nekwu maka “nnweko un u nwekoro n’izisa ozi oma”; ya mere, ngbakwasi ukwu nke nnweko ayi  bu ozizi nke nwere ozi oma. N’ihi nka nnweko nke ndi kwere ekwe n a erita kariri nke obula anenweta ebe obula ozo ma obu na choch.  N’ihi nnweko a ha naga rue n’ebe di any nke uku ka ha na ndi ozo noko na kwa ileta ndi otu ha ajuru aju, ha nezirite ozi ebe apuru ime ya.  Pol nekwu maka “nnweko obula nke mo nso “ (Filip 2:1) ya bu nnweko nke gbakwasiri ukwu na osusu nke ayi n’eso mo ma obu uche Chineke dika ekpughere n’okwu ya.

Otu nime ngosiputa nke nnweko ayi site n’idebe ofufe nke inyawa achicha ayi n’otu.  Ndi okwukwe mbu “we n’ogidesie ike n’ozizi ndi ozi na nnweko, n’inyawa achicha ha na ekpere ha… ha n’anyawa kwa achicha… we nara ihe oriri ha n’obi uto na obi nke aghugho nadigh ya “(Olu 2:4,46).  Njiri mara ndi na nochita anya nlekwasi anya nke olile anya ayi, inekerita ha notu kwesiri ijikota ayi notu “obi nke aghugho nadigh ya”.  Iko nke ngosi ahu ayi n’agozi, obugh nnweko obara Kraist? Achicha ahu nke ayi nanyawa, obugh nweko aru Kraist? Nihi na ot’achicha di, ayi, obu ezie na ayi  di otutu, ma ayi bu otu aru: nihi na ayi nile n’eketa oke notu achicha ahu” ya bu Kraist (1Kor 10: 16,17).  Ya mere ayi ji ugwo ikerita njiri mara nke aja Kraist churu n’etiti ndi nile ritara uru n’olu ya, ndi “nile neketa oke notu achicha ahu”.  Nani ndi nile emere baptism iba nime Kraist, mgbe amatasiri ezi okwu, bu ndi g’ano n’onodua nihi na ogabu ihe ikwa emo ikerita njiri mara nke aru n’obara Kraist n’etiti ndi nadigh otua.

Jon necheta ot’ya na ndi ozo ji kerita oke n’ozioma nke ndu ebigh ebi” ka unu onwe unu we so kwa ayi nweko ya: ma nnweko ayi bu kwa nke ayi soro Nna ayi, sokwa okpara Ya Jisos Christ n’enweko” (1 Jon 1:2,3).  Nka n’egosi na nnweko gbakwasiri ukwu n’etiti ndi ghotara ihe banyere ezi Ozi oma ahu, nka bu kwa ihe n’akpota ayi n’ot’ ebe ayi kwere ibe na kwa Chineke na Jisos. Ka oge ra ayi n’aga n’iru n’itinye ozi oma ahu n’olu n’ime ndu ayi, n’emerie ochicho nke nmehie ayi, na ka yi n’aga n’iru n’iru n’ighota okwu Chineke, mgbe ahu ka nnweko ayi na Chineke na Kraist gadi omimi kari.

Nnweko nke ayi na Chineke na Kraist na ndi kwere ekwe ibe ayi adaberegh nani na nkwado nke kwadoro ezi okwu nke di n’ozizi nke nwere “otu Okwukwe”.  Nzo nke ayi si ebi ndu agagh idakota ya na iwu ndi nke akowara n’ime ha.  “Chineke bu ihe, odigh kwa ochichiri obula di n’ime ya. Oburu na ayi asi na ayi neso ya nweko ihe, ma ayi n’ejeghari n’ochichiri, ayi n’ekwe okwu ugha, ayi adigh eme kwa ezi okwu; ma oburu na ayi  ejeghari n’ihe ahu ayi nenwekorita ihe netiti onwe ayi, obara Jisos , bu okpara ya, n’asachapu kwa ayi nmehie nile” (1 Joh 1: 5-7).

‘lnejeghari n’ochichiri’ aghagh ituwa aka n’obibi ndu nke nadigh enwe nkwekorita n’ebe ihe  nke okwu Chineke  no(Abuoma 119:105; Ilu 4:18); odigh atuwa aka na nmehie nke adigh lke ayi n’eme kwa mgbe, n’ihe na vasi nke nesotagara n’iru ikwu si: Oburuna yi asi na ayi enwegh nmehie, ayi neduhie onwe ayi, esi okwu ahu (okwu Chineke-Jon 17:17;3:21; Ef 5:13) adigh kwa nime ayi”(1Jon1:8).  Site na nka, okwesiri ka odo anya na nnweko nke ayi na ndi nekwegh ekwe nakwusi mgbe onye kwere ekwe malitere ijide ozizi, ma obu malite ibi ndu ndi nke nemegide ozizi ugha:  “unu esola olu nke ochiri nke namigh nkpuru n’enweko ihe, ma kama nke ahu n’atukwanu ha nmehie ha n’anya “(Ef 5:11). Ageme ihe nile kwesiri ka eme ka ewe nweghachi ha site n’ukpuru nke esi onye ozuzu aturu ji acho aturu furu efu (Luke 15:1-7). Oburu na nwa nna nwoke ma obu nwa nna nwanyi ahu anogide n’ozizi ugha ma no kwa ime omume ojo, mgbe ahu, odi nkpa ka eme ya onye mba ozo (Mat 18:15-17).  Uzo esi eme nka nbu na ago akpo nwa nna ahu jua ya ajuju onu nke ndi di nkpa nime ogbako, ma me kwa ka nka puta ihe n’Akwukwo nke akporo Christadelphian magazine. Ma otu odi, agagh akowabiga ya oke na uzo eji me ya ka agetinye n’olu n’okwu ndi doro nya nke ijide ozizi ugha ma obu inoghide n’ibi ndu ojo.  Onye obula aghagh ighota na odi ihe nta di n’etiti ayi, n’ihi ihie uzo na ntoala ozizi nke Akwukwo nso, n’ebea ka odi nkpa ka ekewa.

Agachoputa otu ebe n’Akwukwo nso nke kasi ido any maka nmweko na 2 Kor 6:14-18: “Unu  na ndi nekwegh ekwe ekekotala onwe unu, n’ihi na ole nkeko ezi omume na imebi-iwu nekeko? Ma obu ole nnweko ihe na ochichiri n’enweko?  … N’ihi nka sinu n’etiti ha puta, guzo kwanu iche, ka onye nwe ayi kwuru…. Mu onwem   gakpobata kwa unu, Buru kwa unu Nna, unu onwe unu gabu kwaram umu ndikom na umu ndi nyom, ka onye nwe ayi kwuru, nke puru ime ihe nile”. 

Ayi egosiwo otu okwu Chineke ji buru ihe. Vasi ndia nakowasi ihe mere ayi na Choch ndi ahu nezi ozizi ugha ji gagh ekekorita onwe ayi, ihe mere ayi ji gagh alu ndi namagh ezi okwu, ma ju ihe nke uwa.  Oburu na ekwusa   ezi okwu Chineke dika ayi kwesiri, oputara na obodo ndi kwere n’ozizi ugha dika ‘triniti (ato nime otu) ma obu idi adi nke onye akporo ekwensu gachupu ayi.  Ozizi di nkpa nihi na ona eduzi ayi, ka ayi g’esi bi ndu ma me kwa omume; ya mere ayi aghagh “idi ocha n’ozizi” ma oburu na ayi choro ibi ndu di ocha.  Uzo ayi g’esi bi ndu “gabu” ma obu ihe nzaghachi nke nto ala ozi oma ayi ghotara ma kwere (Filip 1:27.  Ozizi ugha nile n’emegidee njiri mara nke Chineke – uche nke ahuhu ebighebi n’oku ala mo’, ma obu nnagide ya maka ozizi an’ezi maka ‘ekwensu bu ihe omuma atu na nka.  Site na nguzo iche nke ayi neguzo n’ebe uwa di, yi n’enwe nkwanye ugwu uku nko ibu umu ndikom na ndinyom nke Chineke, na akuku nke ndi nwere udi nnweko di otua – umu nna ndi nwoke na umu nna ndi nwanyi.  Nani otu aru” di; ya bu otu ezi choch (Ef 1:23) nke ghakwasiri ukwu na ndi nile nwere otu olile anya – otu Chineke, ot’ baptism na “otu Okwukwe”, dika otu njikota nke ozizi nke nwere otu okwukwe (Ef 4:4-6).  Odigh nfe ibu akuku nke “ot’ aru” a ma nwekwa nnwekorita nke otu okpukpe ndi ozo ndi nejigh ezi okwukwe ahu. Ebe obu na ihe na ochichiri enwegh nnweko obula, ayi nekwuputa onwe ayi dika ndi no n’ochchiri ma oburu na ayi ahoro ka ayi na ochichiri nweko ihe.

Oburu n’ezie na ayi n’abatara ozuzu nke ozizi nile dika ekpughere ya nime Akwukwo nso, ayi gabu na ndi ahu nile kwere ozizi ugha n’aha ndi Kristian enwegh kwa nmeko obula ha na Chineke karia onye si na Chineke adigh.  Oburu na isorowo ihe omumu ndia nke oma, og’edo anya ugbua na odigh ihedika ino na nnweko nke nezugh ezu n’ebe Chineke no.  Ayi no nime Kraist site na baptism iba nime ya ma obu na ayi anogh nime ya.  Ayi no nime ihe site n’inabata ezi ozizi ma rube kwa isi na ya ma obu nime ochichiri.  Odigh onye g’ano na ha abua.

Omuma nke ayi matara ihe ndia n’enye ayi olu nke ayi galu rue n’ogo n’ebe Chineke no.  Ayi adigh agaghari n’akuku uzo nile ma obu igaghari n’ihe nke ndu ayi kwa ubochi dika ndi nke uwa.  Chineke n’ele ihe ayi n’eme.  Ma ya onwe ya, onye nwe ayi Jisos na ndi nile kwere ekwe n’ezie gacho kwa ka inwe ezi nkpebi.  Kama Chineke, Kraist na ayi onwe geme ihe nile ayi puru ime iji nyere gi aka - obuna n’akuku nke Chineke ruru n’ogo na onyere okpara omuru nani ya ka o nwua onwu n’ihi ayi-ya mere nzoputa gi dabere na nkpebi gi inabata olile anya uku ahu nke enyeworo gi ugbua.

AJUJU: IHE OMUMU NKE  IRI NA OTU

1 Ole udi ngbanwe ndi gadi na ndu madu n’oge baptism?


2 Gini ka ‘Odido nso’ putara?

a. Agagh enwe nmekorita obula gi na ndi nekwegh ekwe.

b. Iguzo iche n’ebe nmehie no ma guzoro n’ebe ihe nke Chineke no.

c. Iga choch

d. Ime ihe oma nye ndi ozo


3 Ole udi olu ndi nekwesigh ka ezi onye Kraistain lua?.


4 Gini ka okwu ndia ‘onye nso’ na ‘ogbako’ putara


5 Nime ahiri okwu ndia, ole nke bu ezi okwu maka inyawa achicha?

a. Ayi geme ya n’ihe dika izu uka obula

b. Ayi geme ya ot’ ugbo n’aro n’oge ememe ngabiga.

c. Achicha ahu na manya n’agho aru na obara efu nke Jisos

d. Achicha ahu na manya n’anochita aru n’obara Jisos


6 Nime ahiri okwu ndia, ole nke bu ezi okwu maka olulu di nwunye?

a. Ayi g’alu nani ndi kwere ekwe.

b. Nkewa nwere ike idi n’etiti ndi kwere ekwe.

c. Onye kwere ekwe nke luru di ma obu nwunye nke di ma obu nwunye ya bu onye nekwegh ekwe g’agbali ka ya na ya biri.

d. N’olulu di na nwunye, nwoke n’anochita anya Kriast ebe nwanyi nanochita anya ndi kwere ekwe.


7 Ndinyom, ha puru ikuzi ihe nime ogbako?


8 Oburu na emere gi baptism mgbe imatasiri ezi okwu ahu, iga ga kwa n’iru ka gi na choch ndi n’akuzi ezi okwu ahu n’ozuzu n’enwe nmeko?

Igacho ka onye ‘Chritadelphian’ biakute gi ka unu gaa n’iru itughari uche n’ihe edere n’ozi oma ma hazie kwa maka baptism gi?

